
- Umetan kirolzalea, palan eta eskubaloian ibilia.
- Bertsotan ikastolako bertso-eskolan hasi zen. 
- 15 urterekin ekin zion plazaz-plazako ibiliari, gazte belaunaldia 
lagun; oholtzan emakume bakarretakoa zen. 
- Ofizioz bertsolaria. Unibertsitatean Arte Ederrak ikasia.
- 2009an Txapelketa Nagusiko txapelduna izan zen. 
Historian lehen emakumea da txapel hori lortu duena.
Bertsolari bideurratzailea, ibilbidez eta bertsokeraz. 

2009ko Txapelketa Nagusian, hitza 
eman zioten 9 puntuko bertsoa 
kantatzeko: SUA.

Hura asmakizuna
homo habilisena!
Bazun intentzioa
bazuen sena!
Bi harrik elkar jota
txispa bat aurrena
asmakizun haundina
mendeetan barrena.
Sua da problema
zenbait basorena
edo jaki dena
berotzen duena
eta bi begiradek
sortzen dutena. (bis)

2009ko Txapelketa Nagusian, Joxe Agirre 
bertsolariak jantzi zion txapela.
Zapia eta txapela buruan kantatu zuen agurra.  

Gogoratzen naiz lehengo amonen
zapi gaineko gobaraz
gogoratzen naiz lehengo amonaz
gaurko amaz ta alabaz.
Joxei ta zuei mila zorion
miresmenaren zirraraz
ta amaituko dut txapel zati bat
zuek guztiontzat lagaz.
Gure bidea ez da errexa
bete legez, juizioz, trabaz...
Euskal Herriko lau ertzetara
itzuliko gara gabaz
eta hemen bildu dan indarraz
grinaz eta poz taupadaz
herri hau sortzen segi dezagun
euskaratik ta euskaraz.

Maialen
Lujanbio
Zugasti

(Hernani, 1976)

